
 АГЕНЦИЈА ЗА АУДИО И АУДИОВИЗУЕЛНИ МЕДИУМСКИ УСЛУГИ 

  

 

До: д-р Зоран Трајчевски, директор  
на Агенцијата за аудио и аудиовизуелни медиумски услуги 
 
 Врз основа на член 28 од Законот за аудио и аудиовизуелни медиумски услуги 
(„Службен весник на Република Македонија“ бр. 184/13, 13/14, 44/14, 101/14, 132/14, 
142/16, 132/17, 168/18, 248/18 и 27/19 и „Службен весник на Република Северна 
Македонија“ бр. 42/20, 77/21, 154/23, 55/24 и 193/24), се доставува: 
 

 
ПИСМЕН ИЗВЕШТАЈ 

ЗА ИЗВРШЕН ПРОГРАМСКИ НАДЗОР 
 

 
1. Вид надзор: Контролен; 

2. Субјект на надзорот: Трговско радиодифузно друштво ТВ ГУРРА ДООЕЛ Кичево; 

3. Период опфатен со надзорот: од 16 до 22 септември 2024 година; 

4. Датум на извршување на надзорот: 1 октомври 2024 година; 

5. Предмет на надзорот: 

- Член 67 став 6 од Законот за аудио и аудиовизуелни медиумски услуги (Во 
текот на една недела, радиодифузерот е должен да спроведува најмалку 80% 
од програмскиот концепт за кој му е издадена дозволата); 

- Упатство за надзор на спроведувањето на програмскиот концепт (Бр. 01-
2265/1 од 03.05.2018 г.). 

6. Претходно изречена мерка:  

На 02.07.2024 година, за непочитување на членот 67 став 6 од Законот за аудио и 
аудиовизуелни медиумски услуги (констатирано со Писмен извештај за извршен програмски 
надзор бр. 10-2753/1 од 13 јуни 2024 година), Советот на Агенцијата за аудио и аудиовизуелни 
медиумски услуги донесе решение за изрекување мерка јавна опомена (Уп1 бр. 03-197 од 
02.07.2024)  на Трговското радиодифузно друштво ТВ ГУРРА ДООЕЛ Кичево. 

Со изречената мерка, му наложи на радиодифузерот во рок од 20 (дваесет) дена од денот 
на приемот на решението (04.07.2024 г.), да го усогласи своето работење со одредбите од 
ЗААВМУ. 

 

7. Констатации од надзорот: 

Со контролниот програмски надзор1 врз програмскиот сервис на ТРД ТВ ГУРРА 
ДООЕЛ Кичево, емитуван на локално ниво, во периодот од 16 до 22 септември 2024 

                                                           
1 Контролниот програмски надзор беше пролонгиран бидејќи ТРД ТВ ГУРРА ДООЕЛ Кичево во периодот од 13 

јуни до 3 септември 2024 година, не емитуваше програма (констатирано со Писмен извештај за извршен 
административен надзор бр. 03-3689/1 од 5 септември 2024 година), поради што за 35-та седница на Советот 
на Агенцијата одржана на 12 септември 2024 година, беше доставен Предлог за покренување постапка за 
одземање на дозволата за телевизиско емитување. Предлогот беше повлечен на почетокот од седницата на 
Советот по известување од Секторот за информатичка поддршка и општи работи дека радиодифузерот 

година – констатирано е дека радиодифузерот не постапил по решението за 
изрекување мерка - јавна опомена, односно - не ја отстранил извршената повреда 
на членот 67 став 6 од Законот за аудио и аудиовизуелни медиумски услуги. Во 
периодот од 16 до 22 септември 2024 година, радиодифузерот не спроведе најмалку 80% 
од програмскиот концепт за кој му е издадена дозволата за работа. 

Еднонеделната анализа на програмскиот сервис најнапред покажа дека од 
потенцијалните 168 часа ТВ-програма за една седмица, ТРД ТВ ГУРРА ДООЕЛ Кичево во 
периодот од 16 до 22 септември 2024 година:  

o 53 часа 6 минути и 40 секунди - воопшто не емитуваше програма; а 

o 114 часа 53 минути и 20 секунди - емитуваше исклучиво музички 
спотови.  

Односно - фактички е беспредметно да се прави проценка за спроведувањето на 
програмскиот концепт за кој радиодифузерот добил дозвола за работење, оти воопшто не 
покажува никаков функционален програмски новинарски ангажман, а последователно - ни 
каква било уредувачка контрола врз програмскиот сервис.  

 

Инаку, според увидот во постојната документација:  

 

1. Структурата на еднонеделниот програмски концепт, по кој ТРД ТВ ГУРРА ДООЕЛ 
Кичево добило дозвола за работа, покажува дека радиодифузерот се обврзал:  

- да биде сервис со претежно забавен општ формат; 

- програмскиот сервис да го емитува на албански и на македонски јазик;  

- застапеноста на сопствената програма на неделно ниво да биде 10 часа;  

- застапеноста на информации и на други содржини од значење за подрачјето 
каде што се емитува програмскиот сервис во текот на неделата да биде - 
12 часа, од кои:  

 6 часа програми со информативна функција;  

 2 часа програми со образовна функција,  

 4 часа програми со забавна функција. 

Соодветно, а според „Упатството за надзор на спроведувањето на 
програмскиот концепт“, горенаведените ставки се земаат за критериуми вреднувани 
процентуално, и тоа на следниов начин:  

1) формат на сервисот - 45%;  

2) јазикот на емитување на програмата - 25%;  

3) застапеност на сопствена програма на неделно ниво - 5%;  

                                                                                                                                                                                           
започнал со емитување програма (Записник од 35-та седница на Советот на Агенцијата за аудио и 
аудиовизуелни медиумски услуги одржана на 12 септември 2024 година, бр. 02-3712/7 од 20 септември 2024 
година). 

4) застапеност на информации и на други содржини од значење за подрачјето 
каде што се емитува ТВ сервисот - 25%.  

 

2. Според членот 7 од „Правилникот за форматите на програмските сервиси на 
радиодифузерите (Службен весник бр. 172/2014)“ - сервисот со претежно 
забавен општ формат, оној на кој фактички се обврзалo ТРД ТВ ГУРРА ДООЕЛ 
Кичево, треба да се спроведува така што – емитувањето програми со забавна 
функција треба да се движи во опсегот – минимум 50% - максимум 65% - од вкупно 
емитуваната, функционално класифицирана програма за една седмица.  

Повторно, увидот во структурата на еднонеделниот програмски концепт, покажува 
дека ТРД ТВ ГУРРА предвидело емитување вкупно – 86 часа и 22 минути (64,23%) 
- програми со забавна функција, уредувачки распоредени по следниве видови 
програма:  

- 1 час и 45 минути – програми со хороскоп / тарот / јасновидци / 
толкување соништа; 

- 3 часа – спортска програма; 

- 62 часа и 46 минути - играна програма (ТВ / кинематографски / анимирани – 
филмови; серии / серијали / театарски претстави / хумор, итн.); 

- 18 часа и 7 минути – музичка програма (музичко-говорни програмски целини, 
снимки и преноси од концерти, музички фестивали / танци / балет / опера и 
слично, музички спотови); 

- 44 минути – игри (натпревари со ниска / висока продукциска вредност, квизови, 
игри на среќа и наградни игри). 

 

Во анализираната недела од 16 до 22 септември – ТРД ТВ ГУРРА ДООЕЛ 
Кичево не емитуваше ништо од горенаведеното, освен периодично - музички 
спотови.  

 
8. Опис на прекршувањето:  

Спротивно на членот 67 став 6 од Законот за аудио и аудиовизуелни 
медиумски услуги, во еднонеделниот период од 16 до 22 септември 2024 година, 
програмскиот сервис на ТРД ТВ ГУРРА ДООЕЛ Кичево не спроведуваше најмалку 
80% од програмскиот концепт за кој му е издадена дозволата за телевизиско 
емитување.  

 

9. Предлог мерка:  

И покрај решението за изрекување мерка јавна опомена донесено на 
02.07.2024 година, Трговското радиодифузно друштво ТВ ГУРРА ДООЕЛ Кичево, не 
ја отстрани повредата на Законот за аудио и аудиовизуелни медиумски услуги.  

Оттаму: 

Во согласност со членот 23 став 1 од Законот за аудио и аудиовизуелни 
медиумски услуги Советот на Агенцијата да донесе предлог за поведување 
прекршочна постапка. 

 
 
 
 

Сектор за програмски работи 


